
#MOH-6040
25.06.2014
საქართველოს შრომის, ჯანმრთელობისა და სოციალური 
დაცვის სამინისტროს სსიპ სოციალური მომსახურების

 სააგენტოს დირექტორს ბ-ნ გაიოზ თალაკვაძეს 
მისამართი: თბილისი, აკ. წერეთლის გამზ. N144
ბატონო გაიოზ,  
აშშ საერთაშორისო განვითარების ”ჯანდაცვის სისტემის განმტკიცების პროგრამის” სახელით, გვსურს მოგაწოდოთ ინფორმაცია  ა.წ. აპრილი - ივნისის თვეების განმავლობაში,  ელექტრონული ჯანდაცვის საინფორმაციო სისტემაში განხორციელებული ცვლილებების შესახებ. აღნიშნული პერიოდი გამოირჩეოდა, მომხმარებელთა მხრიდან მომართვიანობის ზრდით, ასევე დიდი რაოდენობით ინფორმაციული ნაკადების შემოდინებით სისტემაში. 
ყოველივე ზემოაღნიშნულის გამო, დღის წესრიგში დადგა სისტემის დაუყოვნებლივი ოპტიმიზაცია, რათა მომხმარებლებს არ შექმნოდათ ბარიერი სისტემაში შეღწევის ან/და მუშაობის კუთხით. თუმცა, ასევე აღსანიშნავია მოცემულ პერიოდში მიმდინარე ტექნიკური სამუშაოების მასშტაბი და სირთულე, რამაც თავის მხრივ გავლენა იქონია გარკვეული მოდულების უწყვეტ მუშაობაზე. ამასთანავე მოგახსენებთ, რომ რიგ შემთხვევებში, სისტემაში განხორციელებული ცვლილებების ასახვა მოითხოვს ჯანდაცვის ერთიანი საინფორმაციო სისტემის ცალკეული კომპონენტების დროებით გათიშვას. განხორციელებული ცვლილებები კი ემსახურება როგორც სისტემის ოპერირების გაუმჯობესებას, ისე მის ფუნქციონალურ დახვეწას. მიუხედავად იმისა, რომ მეტი წილი ტექნიკური სამუშაოებისა და ე.წ. გეგმიური ”გათიშვებისა” მიმდინარეობდა გვიანი ღამის საათებში,  მაინც აღინიშნებოდა ეპიზოდები როდესაც მომხმარებლებმა ვერ შეძლეს სისტემაში სრულფასოვნად მუშაობა ან/და ადგილი ჰქონდა დაყოვნებას ანგარიშგების მხრივ. აქვე დავსძენთ, რომ ყოველი ჩარევის თუ ე.წ. ”გეგმიური” გათიშვის შემთხვევაში, ხდებოდა მომხმარებელთა ინფორმირება სპეციალური ბანერის მეშვეობით.
წარმოგიდგენთ ზემოთხსენებული დროებითი გათიშვების ჩამონათვალს, შესაბამისი განმარტებებით და თარიღებით:

1. 03.04.2014 – 04.04.2014 - საქართველოს მთავრობის N218 დადგენილების გაუქმების შედეგად, საჭირო გახდა დადგენილებით გათვალისწინებული კონტიგენტის და მათი შესაბამისი სამედიცინო მომსახურებების სრულად   აღრიცხვა ჯანდაცვის ერთიან საინფორმაციო სისტემაში შემავალი მოდულების მეშვეობით. აღნიშნულმა ცვლილებამ გამოიწვია ერთდროულად დიდი რაოდენობით ინფორმაციის შედინება საყოველთაო ჯანდაცვის შესაბამის მოდულებში. მოცემულ პერიოდში, კლინიკების მხრიდან ინტენსიურად ხორციელდებოდა ბენეფიციართა რეგისტრაცია ე.წ. გეგმიური ამბულატორიის მოდულში, რამაც გამოიწვია სისტემის გადატვირთვა და საჭირო გახდა დამატებითი მეხსიერების დამატება სერვერზე, რისი უზრუნველყოფაც მოახდინა ჯანდაცვის სამინისტროს აიტი დეპარტამენტმა. 
2. 01.05.2014 - როგორც მოგეხსენებათ, ყოველი თვის ბოლო რიცხვში, სოციალური მომსახურების სააგენტოს მიერ ხორციელდება დაზღვეულთა ბაზის გადატარება/განახლება, ბენეფიციართა დაზღვევის სტატუსების განახლების მიზნით. მოცემულ დღეს,  დაზღვეულთა ბაზაში მოხდა დაზღვეულთა სტატუსების არევა, რამაც გამოიწვია შემთხვევათა რეგისტრაციის მოდულის შეფერხებით მუშაობა.
3. 04.05.2014–05.05.2014 / 11.06.2014 / 12.06.2014 / 17.06.2014–18.06.2014 – ერთიან საინფორმაციო სისტემაში ჩართული მომხმარებლების მხრიდან სისტემის მიმართ განხორციელებული დიდი რაოდენობით პარალელური მოთხოვნების გამო, ადგილი ჰქონდა მომხმარებლებისა და დაშვების დონეების მართვის მოდული გადატვირთვას, რამაც გამოიწვია მნიშვნელოვანი დაყოვნებები სხვადასხვა მოდულებზე. საბოლოო ჯამში რიგი მოდულების მუშაობის პროცესი მნიშვნელოვნად შეფერხდა.

4. 14.05.2014-დღის მეორე ნახევარი - მოსარგებლის პაკეტის განსაზღვრის ბიზნეს ლოგიკაში სამინისტროს და სოციალური მომსახურების სააგენტოს მიერ განხორციელდა გარკვეული ცვლილებები, რამაც განაპირობა ბენეფიციარის ინდენტიფიცირების პრობლემა შემთხვევათა რეგისტრაციის მოდულში
5. 25.05.2014 - დღის პირველ ნახევარში მოხდა სერვერის გადატვრითვა დიდი რაოდენობის ინფორმაციის შემოდინების გამო, რამაც გამოიწვია შემთხვევათა რეგისტრაციის მოდულის გათიშვა
6. 05.06.2014–06.06.2014 - მოხდა ჯანმრთელობის დაცვის პროგრამების ფინანსური მართვის მოდულის ახალი ვერსიის გადატანა რეალურ ბაზაზე, რის გამოც დროებით შეფერხდა სისტემის გამართული მუშაობა

7. 23.06.2014-ის დღის მეორე ნახევრიდან 24.06.2014-მდე - მოხდა მიმართვების მოდულის ახალი ვერსიის გადატანა რეალურ ბაზაზე, რის გამოც დროებით შეფერხდა სისტემის გამართული მუშაობა

აშშ საერთაშორისო განვითარების სააგენტოს გუნდის სახელით, იმედს ვიტოვებთ რომ მომდევნო თვეების განმავლობაში მნიშვნელოვნად შემცირდება მსგავსი ეპიზოდები, რაც ბუნებრივი და თანმდევი პროცესია მსგავსი მასშტაბური სისტემის დანერგვის. 
პატივისცემით,
ალექსანდრე ტურძილაძე,
დირექტორი
აშშ-ის საერთაშორისო განვითარების სააგენტოს 
„ჯანდაცვის სისტემის განმტკიცების პროგრამა”
�gamarTe


�საბოლოოდ როგორ გადაწყდა? დავაოპტიმიზირეთ?


�ეს მაგალითისთვის ჩავსვი, მაგრამ რამე ესეთი უნდა, დასკვნითი და რაც მთავარია - დამაიმედებელი ( აქ სადმე ჩაამატე „ერთობლივი ძალისხმევით“ სადაც ჩაჯდება

